
MAMLAKATNING 
INVЕSTITSIYAVIY 

JOZIBADORLIGI VA UNING 
LIZING MUNOSABATLARI 

RIVOJLANISHI BILAN 
BOG‘LIQLIGI

Axmediyeva Aliya Toxtarovna
DSc, Makroiqtisodiy tahlil va prognozlashtirish kafedrasi professori v.b.

Annotatsiya: Ushbu maqolada lizing tarkibiy qismlarini hisobga olgan holda mamlakat investitsion muhitini shakllanti-
rishga omilli yondashuv va investitsiyalarning iqtisodiy samaradorligini baholash usullari, lizing faoliyatini rivojlantirish 
asosida investitsiyaviy xavflarni kamaytirish usullari ilmiy jihatdan tadqiq etilgan, lizing amaliyotlari hisobini yuritishga 
nisbatan uslubiy yondashuvning o‘ziga xos xususiyatlari ochib berilgan.

Kalit so‘zlar: investitsion muht, lizing, omil, uslubiy yondashuv, investitsiya, xususiyat, samaradorlik, baholash, risk.
Abstract: Analysis of the experience of foreign countries allows us to identify common trends and features that contribute 
to the successful development of regional economies and social structures. The study provides a basis for the develop-
ment and implementation of effective strategies for the socio-economic development of national territories.

Key words: socio-economic development, strategy, territorial transformation, foreign experience, methodology, practical, 
theory.
Аннотация: В данной статье исследован факторный подход к формированию инвестиционного климата страны и 
методы оценки экономической эффективности инвестиций с учетом лизинговых составляющих, методы снижения 
инвестиционных рисков на основе развития лизинговой деятельности, раскрыты особенности методического под-
хода к учету лизинговых операций.

Ключевые слова: инвестиционный климат, лизинг, фактор, методический подход, инвестиции, особенность, 
эффективность, оценка, риск.

K I R I S H
Bugungi kunda innovatsion texnologiyalarni joriy etish, ishlab chiqarishni modernizatsiya qilish va sanoat 

ishlab chiqarish tarmoqlarining raqobatbardoshligini ta’minlash, asosiy kapitalni texnologik qayta ishlab chiqa
rishga investitsiyalarni jalb etish, tadbirkorlikni rivojlantirish bo‘yicha ilmiy tadqiqotlar olib borilmoqda.

O‘zbekistonda investitsiya mexanizmlarini takomillashtirishning makroiqtisodiy masalalariga alohida e’tibor 
qaratilib, bu borada quyidagi maqsad qo‘yilmoqda: “Mamlakatda investitsiya muhitini yanada yaxshilash va 
uning jozibadorligini oshirish, kelgusi besh-yilda 120 milliard AQSH dollari, jumladan, 70 milliard dollar xorijiy 
investitsiyalarni jalb etish choralarini ko‘rish”1. Bu maqsadning izchil va samarali amalga oshirilishi mamlakatimiz 
iqtisodiyotiga sarmoya kiritishning lizing mexanizmining ulushini sezilarli darajada oshiradi. Lizing kompani-
yalari tomonidan investitsiya loyihalarini amalga oshirish uchun investitsiyalarni jalb qilishda lizing vositasining 
ulushini oshirish muhim ahamiyatga ega. Lizing investitsiyalari bilan bog‘liq lizing faoliyatini qo‘llab-quvvatlash-
ning maxsus fondini tashkil qilish va uning ishlash mexanizmlarini shakllantirish hamda qiymat zanjiri bo‘ylab 
klaster lizingni joriy etish, ixtisoslashtirilgan virtual savdo maydoni, lizing xizmatlari bozori ishtirokchilari uchun 
interaktiv platformalar va lizing aktivlarini sekyuritizatsiya qilish orqali erishiladi.

A D A B I Y O T  S H A R H I
Iqtisodiy adabiyotlarda xorijiy tadqiqotchilar sarmoyaviy muhitni quyidagicha ta’riflaydilar: J.Dauns va 

G.Elliotlar investitsiya muhitini “investitsiyalar samaradorligiga ta’sir etuvchi iqtisodiy, moliyaviy va boshqa 
shart-sharoitlar” deb ta’riflaydilar2.

1	  O‘zbekiston Respublikasi Prezidentining 2022-yil 28-yanvardagi «2022-2026 yillarda Yangi O‘zbekistonni rivojlantirish strategiyasi 
to‘g‘risida»gi, PF-60-son Farmoni. www.lex.uz. 

2	 Доунс Дж., Гудман Дж. Э. Финансово – инвестиционный словарь. 3-е изд. –М.: Инфра-М, 2017. –с. 255

M. Mur va X. Shmitzning ta’rifi investitsiya muhitini investorlarning davlat tomonidan qo‘llab-quvvatlashga 
bo‘lgan ishonchi sifatida baholash investitsiya muhitini tadqiq qilish sohasidagi eng nufuzli nashrlardan biriga 
mos keladi3.

Rivojlanayotgan mamlakatlarda investitsiya muhitini yaxshilash yo‘llarini o‘rganishga bag‘ishlangan World 
Development Report jurnalida siyosiy noaniqlikni biznes yuritishdagi eng og‘ir to‘siq deb atagan tadbirkorlar 
o‘rtasida o‘tkazilgan so‘rov natijalari keltirilgan4.

Jahon banki tomonidan World Development Report berilgan “investitsiya muhiti” ta’rifi ilmiy jamoatchilik 
tomonidan tanqid qilinadi, Jahon bankining fikriga ko‘ra, “investitsiya muhiti har bir hudud uchun individual 
omillar to‘plami bo‘lib, ular kompaniyalarning imkoniyatlarini belgilaydi va ularni samarali investitsiyalar qilish 
uchun rag‘batlantiradi, ish o‘rinlarini yaratish va ularning faoliyatini kengaytirishdir”5.

Boshqacha qilib aytganda, investitsiya muhiti – bu investitsiyalar bog‘liq bo‘lgan barcha narsalar. Ko‘pgina 
tadqiqotchilar „investitsion jozibadorlik“ va „investitsiya muhiti“ toifalarini aniqlaydilar, xuddi shu tarzda investit-
siya muhiti investitsiya jozibadorligini uzoq muddatli kuzatishdan iborat. Kompaniyalar duch keladigan asosiy 
cheklovlarni bartaraf etish, ularni sarmoya kiritishga undash, shuningdek, transformatsiya jarayonini doimiy 
qo‘llab-quvvatlash orqali sezilarli yutuqlarga erishish mumkin6.

Bizning fikrimizcha, investitsiya muhitining eng aniq ta’rifi A. A. Burkovning nashrlarida keltirilgan: “investit-
siya muhiti – bu milliy iqtisodiyotga xos bo‘lgan boshqariladigan omillar va xavflarning o‘zaro bog‘liqligi”7.

Ushbu ta’rifning afzalligi, birinchi navbatda, investitsiya muhitining tarkibiy qismlari nafaqat o‘zaro bog‘liq, 
balki tartibga solinishini ham ko‘rsatadi.

Ilmiy adabiyotlarni tizimlashtirish va umumlashtirish shuni ko‘rsatadiki, hozirgi vaqtda lizing investitsiya 
siyosatining samarali vositasi sifatida ishlab chiqarishni rivojlantirish uchun katta ahamiyatga ega8.

Ilmiy adabiyotlarni tizimlashtirish va umumlashtirish shuni ko‘rsatadiki, hozirgi vaqtda lizing investitsiya 
siyosatining samarali vositasi sifatida ishlab chiqarishni rivojlantirish uchun katta ahamiyatga ega9.

Kredit, investitsiya va moliyaviy operatsiyalar elementlarini birlashtirgan o‘ziga xos iqtisodiy tabiati tufayli 
ushbu faoliyat turi ichki iqtisodiyotning real sektori tarmoqlarini modernizatsiya qilishga va uning investitsion 
jozibadorligini oshirishga muhim hissa qo‘shishi mumkin.

A S O S I Y  Q I S M  ( M E T O D O L O G I YA ,  N A T I J A L A R )

1-rasm: O‘zbekiston Respublikasi iqtisodiyotini rivojlantirishning asosiy makroiqtisodiy ko‘rsatkichlari (joriy 
narxlarda, mlrd. so‘m)10

3	 World Development Report 2015 A Better Investment Climate for Everyone
4	 World Development Report 2015 (A Better Investment Climate for Everyone). В WDR 2021.
5	 World Development Report 2015 (A Better Investment Climate for Everyone). В WDR 2021.
6	 Обзор. Доклад о мировом развитии 2015. – Нью- Йорк и Женева: ЮНКТАД, 2021. –с. 19.
7	 Бурков, А.А. Госрегулирование инвестиций в условиях глобализации [Текст]: автореф. дис. на соиск. учен. степ. канд. экон. 

наук: 08.00.01. –Москва, 2012.
8	 Ляшенко В.И. Использование лизинга в развитии предпринимательства и инвестиционной сферы за рубежом. / В.И. Ляшенко, 

В.В. Бережной / НАН Украины. Ин-т экономики промышленности. – Донецк.–2017. – 84 с
9	 Ляшенко В.И. Использование лизинга в развитии предпринимательства и инвестиционной сферы за рубежом. / В.И. Ляшенко, 

В.В. Бережной / НАН Украины. Ин-т экономики промышленности. – Донецк. –2017. – 84 с.
10	 Статистический сборник “Промышленность Узбекистана”. – Ташкент, 2022.

O‘zbekiston Respublikasi rivojlanishining makroiqtisodiy ko‘rsatkichlari tahlili shuni ko‘rsatadiki, investitsi-
yalar va iste’mol hajmi oshishi yalpi ichki mahsulotning 2018-yilda 426614,0 mlrd so‘mdan 2022-yilda 888341,7 
mlrd so‘mgacha o‘sdi, 2021-yilda ushbu ko‘rsatkich aholi jon boshiga 21149,1 ming so‘mni tashkil qilgan bo‘lsa 
2022-yilda 24919,7 ming so‘mgacha oshdi (1-rasm).

Koronavirus pandemiyasi sharoitida, aholining ijtimoiy himoyasini kuchaytirish va iqtisodiyot tarmoqlari 
faoliyati barqarorligini ta’minlash maqsadida, lizing xizmatlari, ayniqsa, iqtisodiyotning COVID-19 ta’siriga 
uchragan: transport, sayyohlik, umumiy ovqatlanish, qurilish va boshqa tarmoqlarida talab kamaydi11.

Lizing munosabatlarining rivojlanishiga yordam beruvchi omillarni aniqlab bergan tahlil o‘tkazildi. Uslubiy 
yondashuvning asosini ahamiyati bo‘yicha o‘xshash ko‘rsatkichlardan iborat makro-, mezo- va mikrodara-
jalarga ta’sir etuvchi omillar tashkil etadi (2-rasm).

2-rasm: Lizing munosabatlarini rivojlantirishning omilli tahlil qilish uslubiyoti12

11	 Ўзбекистон Республикаси Президентининг 2020 йил 3 апрелдаги ПФ-5978-сонли “Коронавирус пандемияси даврида аҳоли, 
тадбиркорлик субъектлари ва иқтисодиёт тармоқларини қўллаб-қувватлаш бўйича қўшимча чора-тадбирлар тўғрисида”ги 
Фармони. lex.uz›docs/4780475

12	 Ilmiy adabiyotlarni umumlashtirish asosida muallif tomonidan tuzilgan.

Lizing kompaniyalari mutaxassislari o‘rtasida o‘tkazilgan so‘rov natijalari shuni ko‘rsatdiki, lizing xizmat-
lari bozorini rivojlantirish uchun barqaror iqtisodiy o‘sish omillari ustuvor ahamiyatga ega (so‘rovda qatnash-
ganlarning 38,5 foizi). Respondentlarning fikriga ko‘ra, bozorni rivojlantirishning navbatdagi muhim shartlari 
lizing kompaniyalari uchun qarz mablag‘lari qiymatini pasaytirish (21,3 foiz) va moliyaviy resurslardan foydala-
nishni osonlashtirish (15,6 foiz) bo‘lishi kerak13.

 

3-rasm: Lizing to‘lovlarini hisoblash usullarining qiyosiy tavsifi (afzallik va kamchiliklarni baholash)14

13	 O‘zbekiston Respublikasi lizing kompaniyalari mutaxassislari bilan 2019-yilda o‘tkazilgan intervyu asosida tuzilgan.
14	 Ilmiy adabiyotlarni umumlashtirish asosida muallif tomonidan tuzilgan.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

59https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, fevral.  № 2-son.

Lizingning funksiyalari xo‘jalik yurituvchi subyekt darajasida ham, makro va mezo darajada ham iqtisodiy 
salohiyatni oshirishga yordam beruvchi investitsiyalarni moliyalashtirish shakli sifatida belgilangan; uslubiy yon-
dashuvning asosini lizing bozorini rivojlantirishning ishlab chiqilgan makroiqtisodiy ko‘rsatkichlari tashkil etdi. 
Investitsiyalarning quyidagi lizing sig‘imi makroiqtisodiy ko‘rsatkichlaridan foydalanish maqsadga muvofiq:

●	 lizingning YAIMdagi solishtirma ulushi;
●	 lizingning asosiy kapitalga kiritilgan investitsiyalardagi solishtirma ulushi;
●	 uskunalar, transport vositalari lizingining uskunalar va transport vositalariga kiritilgan investitsiyalardagi 

solishtirma ulushi.
Lizingning investitsiya jarayonlaridagi o‘rni va ahamiyatini, shu jumladan, lizing shartnomasi amalda 

bo‘lgan butun muddat uchun lizing mulkining amortizatsiyasini, lizing beruvchining u foydalangan qarz mab-
lag‘lari uchun kompensatsiya to‘lovining qoplab berilishini, lizing beruvchiga vositachilik haqini, lizing shartno-
masi bo‘yicha lizing beruvchining qo‘shimcha xizmatlari uchun to‘lovni, sotib olinadigan mulkning qiymatini, 
agar u shartnomada va uni to‘lash tartibida nazarda tutilgan bo‘lsa, lizing mulki uchun hisoblangan soliq sum-
masini hisobga olgan holda lizing to‘lovlari usullarini qiyosiy tahlil qilish taklif etiladi (3-rasm).

Shu munosabat bilan tashqi tabiiy-iqlim va bozor omillarining salbiy ta’sirini hisobga olgan holda qishloq 
xo‘jaligi tovarlari ishlab chiqaruvchilari natijadorlik va samaradorlik ko‘rsatkichlari asosida lizing shartnomasi 
shartlarini moslashuvchan qayta ko‘rib chiqish imkoniyatini nazarda tutuvchi lizing to‘lovlarini to‘lash jadvalini 
hisoblab chiqishning yangi uslubiy vositalari taklif etiladi (qishloq xo‘jaligi misolida).

Lizing samaradorligini baholash va investitsiya loyihalari samaradorligini quyidagi baholash usullari investor 
sifatida lizing beruvchi uchun juda muhim bo‘lishi mumkin: sof joriy qiymatni aniqlash usuli; investitsiyalar renta
belligini hisoblab chiqish usuli; daromadning ichki normasini hisoblab chiqish usuli; investitsiyalarning o‘zini 
oqlash muddatini hisoblab chiqish usuli; investitsiyalarning buxgalteriya rentabelligini aniqlash usuli. Lizing 
oluvchi uchun lizing samaradorligini baholashning barcha usullarida asosiysi lizing uchun sarflar yoki xara-
jatlarni hisoblab chiqish bo‘lib, u lizing oluvchi tomonidan lizing to‘lovlarini aniqlab olishni nazarda tutadi.

Masalan, O‘zbekiston Respublikasida lizing munosabatlarini rivojlantirishda lizing to‘lovlarining qaytaril-
masligi bilan bog‘liq xavflarni sug‘urtalash segmentini rivojlantirish; lizing beruvchining tavakkalchilik bilan 
bog‘liq xavflarini, shu jumladan lizing va garov obyektini yo‘qotish xavfini yoki kredit xavflarini qoplash uchun 
“universal sug‘urta”ni ishlab chiqish; “muammoli mijozlar” (lizing bitimlari tarixi byurosi) to‘g‘risida ma’lumot 
almashish;

O‘zbekistonning xorijiy kreditorlari va lizing kompaniyalari xavflarini sug‘urta qilish masalalarini hal etish 
hozirgi kunda juda muhim ahamiyat kasb etadi. Lizing kompaniyalari mutaxassislari o‘rtasida o‘tkazilgan 
ijtimoiy so‘rov natijalariga ko‘ra, xavflarni pasaytirish ustuvorligining quyidagi natijalariga erishildi: so‘ralgan 
bozor respondentlarining 32,1 foizi kompaniyalarning xavflarni boshqarishda garov miqdoriga qo‘llaniluvchi 
joriy talablarni yumshatish kerak, deb hisoblaydi, so‘rov ishtirokchilarining 24,2 foizi bo‘nak to‘lovining minimal 
darajasini pasaytirish imkoniyati bor, deb hisoblaydi, respondentlarning 10,4 foizi o‘z mablag‘larining yetarlilik 
darajasiga nisbatan talablarni yumshatish mumkin, 14,0 foizi esa lizing oluvchining moliyaviy barqarorligiga 
qo‘yiladigan talablarni kamaytirish mumkin deb hisoblaydi.

Moliyaviy-iqtisodiy ko‘rsatkichlarning ma’lum tarkibidan foydalanilgan holda xavflarni baholash bo‘yicha 
ekspert usullariga asoslangan va quyidagi guruhlarga bo‘lingan iqtisodiy tahlil usulini taklif qiladi15: lizing olu-
vchining umumiy xususiyatlari, moliyaviy barqarorligi, lizing oluvchining investitsiya loyihasi sifati; lizing biti-
mining sifati va bitimning xavf darajasini umumiy baholash (1-jadval).

1-jadval: Lizing oluvchi bilan tuzilgan bitimning xavflilik darajasini aniqlash usuli16

№ Nomi Mezon Norma (ballar) Olingan 
(ballar)

Og‘irlik 
koeffitsiyentlari

Reyting 
raqami

1 I. Lizing oluvchining xususiyatlari

1.
Tranzaksiya tarixi Muvaffaqiyatli 100

100 0,05 5,0
Yo‘q 0

2.
Korxona boshqaruvi

Rahbar yuqori 
malakali va 

tajribali
60

60 0,05 3,0
Rahbariyatda 

tajriba yo‘q 0

15	 Mazkur yondashuv lizing kompaniyalarida muhokama qilindi.
16	 Muallif hisob-kitobi.

№ Nomi Mezon Norma (ballar) Olingan 
(ballar)

Og‘irlik 
koeffitsiyentlari

Reyting 
raqami

3.

Ishlab chiqarishni tashkil etish 
darajasi Yuqori 100

60 0,2 12,0O‘rta 60
Past 0

4.

Kompaniyaning bozordagi o‘rni Monopolist 100

60 0,4 24,0

Bozorning 
muhim 

segmenti
60

Bozordagi 
ulushi sezilarsiz 0

5.
Tarmoq xususiyatlari Dinamik 

rivojlanish 100
60 0,3 18,0

Barqarorlik 60
Pasayish 0

Jami - - - 1,0 62,0

2 II.Moliyaviy barqarorlik

2.1.
Rentabellik Yuqori 60

60 0,2 12,0
Past 0

2.2
Likvidlik Yuqori 100

100 0,5 50,0
Past 0

2.3
Aylanib turishligi Yuqori 100

100 0,3 30,0
Past 0

Jami 1,0 92,0

3 III. Lizing oluvchining investitsiya loyihasi sifati

3 Loyihaning iqtisodiy samaradorligi

3.1
ChDD <0 0

100 0,3 30,0
>0 100

3.2
Ichki daromad me’yori Maqbul 100

100 0,1 10,0
Nomaqbul 0

3.3
Qoplanish muddati (chegirmali) <lizing muddati 100

100 0,3 30,0
>lizing muddati 0

3.4
To‘lov qobiliyati To‘lashga qodir 100

60 0,3 18To‘lashga qodir 
emas 0

Jami - - - 1,0 88,0

4 IV. Lizing shartnomasining sifati

4.1
Lizing obyektining likvidligi Yuqori 100

60 0,3 18,0O‘rta 60
Past 0

4.2
Qo‘llab-quvvatlash sxemasi Mavjud emas 0

60 0,3 18,0
Ishonchli 60

4.3
Lizing beruvchi uchun 
tranzaksiya samaradorligi Maqbul 100

100 0,4 40,0
Nomaqbul 0

Jami 1,0 76,0

№ Nomi Mezon Norma (ballar) Olingan 
(ballar)

Og‘irlik 
koeffitsiyentlari

Reyting 
raqami

5 V. Bitimning xavf darajasini umumiy baholash
5.1 Lizing oluvchining tavsifi 100,0 62,0 0,2 12,4
5.2 Moliyaviy barqarorlik 100,0 92,0 0,3 27,6
5.3 Lizing oluvchining investitsiyaviy loyihasi sifati 100,0 88,0 0,2 17,6
5.4 Lizing shartnomasining sifati 100,0 76,0 0,3 22,8

Jami 100,0 1,0 80,4

6 VI. Xavf toifalarini baholash va qaror qabul qilish

6.1 Ishtirok etish mumkin
100 va 
undan 
yuqori

80,46.2 Ishtirok etish mumkin, ammo qo‘shimcha asoslash talab 
etiladi 70-100

6.3 Ishtirok etish mumkin emas 50 dan 
kam

Shunday qilib, tavsiya etilgan xavflarni baholash tizimi lizing kompaniyasida xavflarni boshqarish jarayonini 
ifodalaydi, shu bilan birga loyiha doirasida ham, butun portfelda ham daromadlilik, likvidlik va xavfning talab 
qilinuvchi nisbatlari, shuningdek, dastlabki ma’lumotlar, tahlil usullari va boshqaruv natijalarini o‘lchash qobili-
yatini uslubiy jihatdan ta’minlaydi.

Lizingdan investitsiyalarning muhim muqobil manbayi sifatida, birinchi navbatda, ishlab chiqarishni 
texnik va texnologik modernizatsiya qilish dasturlarini amalga oshirish uchun foydalanish, shuningdek, lizing 
beruvchilarning resurs bazasini ko‘paytirish uchun moliyalashtirish manbalaridan keng foydalanish imkoni-
yatini ta’minlash uning mamlakat rivojlanishining makroiqtisodiy parametrlariga ta’siri oshishiga muhim hissa 
qo‘shadi. Omilli tahlil natijalari ko‘rsatishicha, uning yalpi ichki mahsulotdagi ulushi investitsiya muhitining sifati 
va lizing faoliyati institutlarining rivojlanish darajasiga bog‘liq. Tahlillar natijasida ma’lum bo‘lishicha, bugungi 
kunda lizingning asosiy kapitalga kiritilgan investitsiyalardagi ulushi ahamiyatsiz bo‘lib qolmoqda.

Shu bilan birgalikda lizing kompaniyalarini moliyaviy barqarorligini ta’minlashda quyidagilarga e’tibor berish 
kerak:

●	 bozor konyunkturasini hisobga olish, avtonomlik koeffitsiyentlari, likvidlik, moliyaviy leverij, o‘z aylanma 
mablag‘lari bilan ta’minlanganlik, investitsiyalarni qoplash, qisqa muddatli qarzlar bilan ta’minlanlash-
dagi ehtimoliy o‘zgarishlarga nisbatan ta’sirchanlik tahlili asosida lizing kompaniyalar moliyaviy barqa-
rorligining reyting bahosini aniqlash uchun stress-test usullaridan foydalanish;

●	 lizing munosabatlarini rivojlantirishni tartibga solishning institutsional mexanizmlari lizing aktivlarini 
sekyuritizatsiya (securitization) qilish asosida takomillashtish.

T A D Q I Q O T N I N G  X U L O S A L A R I  V A  K E Y I N G I  I S T I Q B O L L A R I
O‘zbekiston Respublikasi iqtisodiyotini rivojlantirishning makroiqtisodiy ko‘rsatkichlari asosida O‘zbekiston 

Respublikasi lizing bozorini rivojlantirishning makroiqtisodiy ko‘rsatkichlari va mintaqalar bo‘yicha investitsi-
yalarning lizing intensivligi ko‘rsatkichlari aniqlandi. Tadqiqotlar doirasida lizing tashkilotlari tomonidan ularning 
ishbilarmonlik faoliyati va hisobot yilidagi faoliyatiga salbiy ta’sir ko‘rsatgan omillarni baholash tahlili o‘tkazildi 
(sotsiologik so‘rov orqali).

Lizing tarkibiy qismlarini hisobga olgan holda investitsiyalarning iqtisodiy samaradorligini baholash usullari 
o‘rganildi. Lizing to‘lovlarini hisoblashning turli usullari umumlashtiriladi va ko‘rib chiqiladi, tahlil asosida lizing 
oluvchilar va lizing beruvchilarning imkoniyatlarini hisobga olgan holda lizing to‘lovlarini hisoblash usullari taklif 
etiladi.

Lizing faoliyatini rivojlantirish asosida investitsiya xatarlarini kamaytirish usullari, lizing operatsiyalarini 
hisobga olishga uslubiy yondashuvning xususiyatlari ochib berilgan. Lizing bitimi ishtirokchilarining har biri 
faoliyatida mavjud bo‘lgan umumiy va ma’lum bir subyektning operatsiyalari tabiati bilan belgilanadigan o‘ziga 
xos kabi lizing xatarlarini ikkita katta xavf guruhiga bo‘lingan holda tasniflash ishlab chiqilgan.

Lizing munosabatlarini rivojlantirishga xizmat qiluvchi omillar aniqlanib, milliy iqtisodiyotning investitsion 
jozibadorligini baholashning uslubiy yondashuvlari o‘rganildi. Uslubiy yondashuvning asosini o‘xshash ko‘rsat-
kichlardan tashkil topgan makro-, mezo- va mikrodarajalarga ta’sir ko‘rsatuvchi omillar tashkil etdi.

Lizing munosabatlarini rivojlantirishni tartibga solishning institutsional mexanizmlari lizing aktivlarini sekyu-
ritizatsiya (securitization) qilish asosida takomillashtirish bo‘yicha takliflar ishlab chiqilgan;

Lizing xavflarini tasniflash mezonlari tavsiya etildi va lizing kompaniyalarining moliyaviy barqarorligini 
ta’minlash usullari tizimlashtirildi. Ta’sirchanlik tahlili, avtonomiya koeffitsiyentlari, likvidlik, moliyaviy leverej, o‘z 
aylanma mablag‘lari bilan ta’minlash, investitsiyalarni qoplash, qisqa muddatli qarzlar asosida kompaniyaning 
moliyaviy barqarorligini stress-testdan o‘tkazish bo‘yicha takliflar berildi.

Adabiyotlar ro‘yxati:
1.	 O‘zbekiston Respublikasi Prezidentining 2022-yil 28-yanvardagi «2022-2026 yillarda Yangi O‘zbekistonni rivojlantirish 

strategiyasi to‘g‘risida»gi, PF-60-son Farmoni. www.lex.uz.
2.	 O‘zbekiston Respublikasi Prezidentining 2020-yil 3-apreldagi PF-5978-sonli “Koronavirus pandemiyasi davrida aholi, 

tadbirkorlik subyektlari va iqtisodiyot tarmoqlarini qo‘llab-quvvatlash bo‘yicha qo‘shimcha chora-tadbirlar to‘g‘risida”gi 
farmoni.

3.	 Бурков, А.А. Госрегулирование инвестиций в условиях глобализации: автореф. дис. на соиск. учен. степ. канд. 
экон. наук: 08.00.01 – Москва, 2016

4.	 Доунс Дж., Гудман Дж. Э. Финансово – инвестиционный словарь. 3-е изд. М.: Инфра-М, 2017. – с. 255
5.	 Ляшенко В.И. Использование лизинга в развитии предпринимательства и инвестиционной сферы за рубежом. 

/ В.И. Ляшенко, В.В. Бережной / НАН Украины. Ин-т экономики промышленности. – Донецк, 2017. – 84 с
6.	 Тимофеев, Р.А. Разработка стратегии устойчивого регионального развития на основе реализации ресурсного 

потенциала: Дис. д-ра. экон. наук: 08.00.05 / Тимофеев Роман Андреевич. – Казань, 2015. – 484 с.
7.	 World Development Report 2021 A Better Investment Climate for Everyone
8.	 Обзор. Доклад о мировом развитии 2021. – Нью- Йорк и Женева: ЮНКТАД, 2021. –с. 19.
9.	 Статистический сборник “Промышленность Узбекистана”. – Ташкент, 2022.
10.	 O‘zbekiston Recpublikasi lizing kompaniyalari mutaxassislari bilan 2019-yilda o‘tkazilgan intervyu asosida tuzilgan.



597https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, fevral.  № 2-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 2

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
 El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №046523. PNFL:  30407832680027


